ՀԻՄՆԱՎՈՐՈՒՄ
««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություն և Հայաստանի Հանրապետության կառավարության 2021 թվականի դեկտեմբերի 23-Ի N 2121-Ն որոշման մեջ փոփոխություններ և լրացումներ և Հայաստանի Հանրապետության պաշտպանության նախարարությանը թույլտվություն տալու մասին»» ՀՀ կառավարության որոշման նախագծի
1. Անհրաժեշտությունը. Նախագծի ընդունումը պայմանավորված է մի շարք պայմանագրերի շրջանակներում մատակարարված ապրանքների և մատուցված ծառայությունների դիմաց հաշվառման մեջ ծախսերի ձևակերպման և դրանց դիմաց առաջացած կրեդիտորական պարտքերի մարման գործընթացը 2022 թվականի ընթացքում իրականացնելու անհրաժեշտությամբ:
  2. Ընթացիկ իրավիճակը և խնդիրները.  ՀՀ պաշտպանության նախարարության և ներքոնշյալ ընկերությունների միջև կնքված պայմանագրերի շրջանակներում մատակարարման ենթակա ապրանքները և մատուցվելիք ծառայությունները ՀՀ պաշտպանության նախարարության համակարգում գործող պատասխանատու ստորաբաժանումների կողմից գնահատվել են խիստ անհրաժեշտ, պայմանագրերը միակողմանի չեն լուծվել, իսկ ապրանքներն ու ծառայություններն ընդունվել են 2021թ. վերջին և 2022թ. սկզբին, ուստի դրանց դիմաց բյուջետային տարվա ավարտի պատճառով հաշվառման մեջ ծախսեր չեն ձևակերպվել և վճարումներ չեն կատարվել: Հաշվի առնելով, որ ապրանքների մատակարարումները և ծառայությունների մատուցումներն իրականացվել են պայմանագրերով սահմանված ժամկետների խախտումներով (ուշացումներով)՝ վճարման ենթակա գումարներից յուրաքանչյուր ուշացված աշխատանքային օրվա համար կատարվել են նվազեցումներ 0,05%-ի չափով՝ համաձայն  պայմանագրերի համապատասխան կետերի.   

- «Երվադա» ՍՊԸ, ՀՄԱԱՊՁԲ-21-20/5-1 առ 17.11.2021թ. - 148 578,3 հազ. դրամ,
- «Օլանդա» ՍՊԸ, ՀԲՄԱՊՁԲ-21-10/1-1 առ 30.06.2021թ., համաձայնագիր N1 առ 08.09.2021թ. – 91 604,33 հազ. դրամ,

- «Մեգա Էներգո» ՍՊԸ, ԳՀԱՊՁԲ-21-2/6-1 առ 03.11.2021թ. - 5 786,79 հազ. դրամ,

- «Արտ Տեխ» ՍՊԸ, ԳՀԱՊՁԲ-21-1/12-1 առ 21.10.2021թ. – 2 663,81 հազ. դրամ,

- «Պրեմիում Մոթորս» ՍՊԸ, ԳՀԱՊՁԲ-21-7/44-2 առ 02.09.2021թ. – 2 077,95 հազ. դրամ,
- «Մոսէսքո» ՍՊԸ, ՀԲՄԱՊՁԲ-21-7/2-2 առ 22.10.2021թ. – 71 111,39 հազ. դրամ,
- «Արպանիվ» ՍՊԸ, ԳՀԱՊՁԲ-21-4/2-1 12.04.2021թ. – 3 160,59 հազ. դրամ,

- «Ար-Էր» ՍՊԸ, ԲՄԱՊՁԲ-21-7/3-2 առ 25.05.2021թ. – 229 077,13 հազ. դրամ,

- «Կենցաղային Քիմիայի Գործարան» ՍՊԸ, ՀՄԱԱՊՁԲ-21-7/6-1 առ 18.11.2021թ. –  11 422,45 հազ. դրամ,
- «Էլաամոդա» ՍՊԸ, ԳՀԾՁԲ-21-7/5-1 առ 22.06.2021թ. – 1 549,45 հազ. դրամ,
- «Էլաամոդա» ՍՊԸ, ԳՀԾՁԲ-21-7/7-1 առ 02.07.2021թ. – 962,73 հազ. դրամ,

- «Մասիսի Գարուն կարի ֆաբրիկա» ՍՊԸ, ԳՀԾՁԲ-21-7/2-1 առ 14.05.2021թ. –         7 365,46 հազ. դրամ,
- «Տեքսուորլդ» ՍՊԸ, ԲՄԱՊՁԲ-21-7/8-1 առ 26.08.2021թ. – 72 256,8 հազ. դրամ:
ՀՀ պաշտպանության նախարարության և «Պրեմիում Մոթորս» սահմանափակ պատասխանատվությամբ ընկերության միջև 02.09.2021թ. կնքված ԳՀԱՊՁԲ-21-7/44-2 պայմանագրի շրջանակներում 2021թ. ընթացքում պաշտպանության նախարարության կողմից ավել է հաշվարկվել և վճարման ենթակա գումարներից հաշվանցվել 279,08 հազ. դրամ տուգանք, ինչի հետևանքով հաշվառման մեջ «Պրեմիում Մոթորս» սահմանափակ պատասխանատվությամբ ընկերության նկատմամբ, բացի վերը նշված 2 077,95 հազ. դրամ գումարը, ձևավորվել է ևս 279,08 հազ. դրամ կրեդիտորական պարտք (ընդամենը՝   2 357,03 հազ. դրամ): 

ՀՀ պաշտպանության նախարարության և «Քանաքեռի կարի ֆաբրիկա» ՍՊԸ միջև 14.05.2021թ. կնքված ԳՀԾՁԲ-21-7/2-5 պայմանագրի շրջանակներում նախատեսված ապրանքների մի մասը՝ 1 536,0 հազ. դրամ ընդհանուր արժեքով, մատակարարվելու է 2022 թվականի ապրիլ ամսին: Հաշվի առնելով ՀՀ զինված ուժերի կարիքների բավարարման նպատակով սույն ապրանքների անհրաժեշտությունը՝ դրանք կընդունվեն պաշտպանության նախարարության կողմից, սակայն վճարումները կկատարվեն պայմանագրով սահմանված ժամկետների խախտումների (ուշացումների) հետևանքով 0,05%-ի չափով նվազեցումներ կատարելուց հետո՝ համաձայն  պայմանագրի համապատասխան կետի:

ՀՀ պաշտպանության նախարարության և «Պահապան» սահմանափակ պատասխանատվությամբ ընկերության միջև 2015 թվականի հունվարի 23-ին կնքված ՇՀԾՁԲ-7/3-4 և 2016 թվականի հուլիսի 1-ին կնքված ՇՀԱՊՁԲ-7/39-2 պայմանագրերի շրջանակներում պաշտպանության նախարարության կողմից ավել է հաշվարկվել և վճարման ենթակա գումարներից հաշվանցվել է ընդհանուր 11 095,62 հազ. դրամ, ինչի հետևանքով հաշվառման մեջ «Պահապան» սահմանափակ պատասխանատվությամբ ընկերության նկատմամբ ձևավորվել է 11 095,62 հազ. դրամ կրեդիտորական պարտք:
ՀՀ պաշտպանության նախարարության կողմից վերը նշված պարտավորությունները կատարելու նպատակով նախատեսվում է «Հոսպիտալների և բուժկետերի բժշկական սարքավորումներով համալրում» միջոցառման «Այլ մեքենաներ և սարքավորումներ» տնտեսագիտական դասակարգման հոդվածից նվազեցնել 725 000,0 հազ. դրամ և սույն գումարը վերաբաշխել «Ռազմական կարիքների բավարարում» և «ՀՀ պաշտպանության նախարարության շենքային պայմանների բարելավում» միջոցառումների շրջանակներում՝ հաշվի առնելով ՀՀ պաշտպանության նախարարության կողմից ստանձնած պարտավորությունների կատարման անհրաժեշտությունը:  

3. Տվյալ բնագավառում իրականացվող քաղաքականությունը. ՀՀ զինված ուժերի կարիքների ապահովման գործընթացի իրականացումը:
         4. Կարգավորման նպատակը և բնույթը. Որոշման նախագծով առաջարկվում է ՀՀ պաշտպանության նախարարության կողմից իրականացվող «1169. ՀՀ պաշտպանության ապահովում» ծրագրի «11001. Ռազմական կարիքների բավարարում» և «31001. ՀՀ պաշտպանության նախարարության շենքային պայմանների բարելավում» միջոցառումների շրջանակներում իրականացնել նախատեսվող ծախսերի ֆինանսավորումը 2022թ. հաստատված նախահաշիվների և կնքված պայմանագրերի գների տարբերության հետևանքով առաջացած ազատ ֆինանսական միջոցների հաշվին:


5. Նախագծի մշակման գործընթացում ներգրավված ինստիտուտները և անձիք. 
Նա​​խագիծը մշակվել է ՀՀ պաշտպանության նախարարության կողմից: Հասարակությունը սույն որոշ​ման նախագծմանը չի մասնակցել:
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. 
Նախագծի ընդունումը ՀՀ 2022 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագծի ընդունումը չի բխում ՀՀ կառավարության 2021-2026թթ. ծրագրի «Անվտանգություն և արտաքին քաղաքականություն» բաժնի «Պաշտպանության ոլորտ, զինված ուժերի բարեփոխումներ» ենթաբաժնի դրույթներից:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
